Bosna i Hercegovina

Federacija Bosne i Hercegovine

KANTON SARAJEVO

Ekonomsko-socijalno vijeće za

područje Kantona Sarajevo

ZAPISNIK
sa 39. sjednice Ekonomsko-socijalnog vijeća za područje Kantona Sarajevo održane 2.8.2012. godine u Multimedijalnoj sali Kantona Sarajevo (Ul. Reisa Dž. Čauševića broj 1.) sa očetkom u 15,00 sati

Sjednici su prisustvovali:

ispred Vlade Kantona Sarajevo: Mirza Sendijarević i Zilha Ademaj, članovi Vijeća, te Suada Muminagić i Kemal Starogorčić, zamjenici članova Vijeća.

ispred KO Saveza sindikata Sarajevo: Franjo Rener, potpredsjednik Vijeća, te Bajro Melez, Kemal Lukšić i Faruk Bešlić, članovi Vijeća.

ispred Udruženja poslodavaca Kantona Sarajevo: mr. sc. Safudin Čengić, predsjednik Vijeća, te Miralem Šabović i Enver Malagić, članovi Vijeća.

Sjednici nisu prisustvovali iz opravdanih razloga: dr. Rusmir Sendić, potpredsjednik Vijeća Fikret Musić i Igor Baroš, članovi Vijeća.

Od stručnih saradnika sjednici je prisustvovala: Enisa Demić, pravni savjetnik i Šemsa Kadrić, sekretar.

U svojstvu izvjestioca sjednici je prisustvovao: ispred Ministarstva saobraćaja, mr. Haris Lulić, ministar i ispred Ministarstva pravde i uprave, Ljiljana Ćehajić, pomoćnik ministra.

Sjednicu je otvorio Safudin Čengić, predsjednik Vijeća, te je predložio dnevni red kao u pozivu. Na predloženi dnevni red nije bilo primjedbi, te je jednoglasno usvojen slijedeći:

DNEVNI RED
1. Usvajanje zapisnika sa 38. sjednice Ekonomsko-socijalnog vijeća za područje Kantona Sarajevo

2. Nacrt zakona o šumama Kantona Sarajevo

3. Prijedlog zakona o izmjeni zakona o organizaciji i djelokrugu organa uprave i upravnih organizacija Kantona Sarajevo

4. Nacrt zakona o javnom prevozu putnika u Kantonu Sarajevo

5. Nacrt zakona o izmjeni i dopuni Zakona o plaćama i naknadama u organima vlasti Kantona Sarajevo

6. Tekuća pitanja

AD.1. Usvajanje zapisnika sa 38. sjednice Ekonomsko-socijalnog vijeća za područje Kantona Sarajevo
Primjedbi na zapisnik nije bilo, te je usvojen slijedeći:

ZAKLJUČAK
Usvaja se zapisnik sa 38. sjednice Ekonomsko-socijalnog vijeća Kantona Sarajevo, bez primjedbi.

AD.2. Nacrt zakona o šumama Kantona Sarajevo
Uvodne napomene dao je Kemal Starogorčić, stručni savjetnik u Ministarstvu privrede. Nakon rasprave donijet je slijedeći:

ZAKLJUČAK
Vijeće podržava Vladu Kantona Sarajevo i resorno ministarstvo u opredjeljenju da u formi zakona uredi oblast šumarstva cijeneći da se radi o oblasti od bitnog društvenog značaja.

Imajući u vidu da je na nivou Federacije Bosne i Hercegovine u proceduri Zakon o šumama FBiH (provedena javna rasprava), Vijeće cijeni potrebnim da se aktivnosti na nivou Kantona Sarajevo moraju uskladiti sa predloženim zakonskim rješenjima u navedenom zakonu Federacije Bosne i Hercegovine, a sve u svrhu izbjegavanja mogućih neusklađenosti kantonalnog sa federalnim zakonom.

Vijeće preporučuje resornom ministarstvu da u daljim procedurama razmatranja predmetnog akta (faza prijedloga zakona) u materijal uvrsti i kopiju Presude Ustavnog suda Federacije Bosne i Hercegovine koja se odnosi na Zakon o šumama, a koja je objavljena u “Službenim novinama Federacije Bosne i Hercegovine“ broj: 36/09, te da se u obrazloženju jasno naznače odredbe koje se odnose na provedbu Presude.

Vijeće sugeriše predlagaču predmetnog zakona da preispita zakonitost pojma “ukupno ostvaren prihod” koji se navodi u članu 60. Nacrta zakona o šumama Kantona Sarajevo, jer je navedena odredba osporena od strane Ustavnog suda Federacije Bosne i Hercegovine.

Socijalni partneri će u narednih 15. dana Vladi Kantona Sarajevo i Ministarstvu privrede Kantona Sarajevo dostaviti svoje prijedloge i sugestije na Nacrt zakona o šumama Kantona Sarajevo, a kako bi isti bili razmotreni u daljoj proceduri pripremanja predmetnog akta. 

Ovaj zaključak će se u formi mišljenja dostaviti Vladi Kantona Sarajevo i Ministarstvu privrede, u skladu sa Uredbom o postupku i načinu pripremanja, izrade i dostavljanja propisa.

AD.3. Prijedlog zakona o izmjeni Zakona o organizaciji i djelokrugu organa uprave i upravnih organizacija Kantona Sarajevo
Uvodne napomene dala je Ljiljana Ćehajić, pomoćnik ministra. Nakon rasprave donijet je slijedeći:

ZAKLJUČAK
Vijeće podržava donošenje zakona o izmjeni Zakona o organizaciji i djelokrugu organa uprave i upravnih organizacija Kantona Sarajevo u predloženom tekstu.

AD.4. Nacrt zakona o javnom prevozu putnika u Kantonu Sarajevo
Uvodne napomene dao je mr. Haris Lulić, ministar saobraćaja. Nakon rasprave donijet je slijedeći:

ZAKLJUČAK
Vijeće podržava aktivnosti Vlade Kantona Sarajevo i Ministarstva saobraćaja usmjerene u pravcu konačnog donošenja zakona o javnom prevozu putnika u Kantonu Sarajevo. 

Ocijenjeno je da je ponuđeni tekst Nacrta zakona dobra podloga za kvalitetno rješavanje gorućeg i dugogodišnjeg problema javnog prijevoza putnika u Kantonu Sarajevo.

Socijalni partneri će u roku od 7. dana Vladi Kantona Sarajevo i resornom ministarstvu dostaviti svoje prijedloge i sugestije na predmetni zakon.

AD.5. Nacrt zakona o izmjeni i dopuni zakona o plaćama i naknadama u organima vlasti Kantona Sarajevo
Uvodne napomene dala je Ljiljana Ćehajić, pomoćnik ministra. Nakon rasprave donijet je slijedeći:

ZAKLJUČAK
Vijeće nije postiglo suglasnost svih socijalnih partnera po pitanju podrške Nacrtu zakona o izmjeni i dopuni Zakona o plaćama i naknadama u organima vlasti Kantona Sarajevo, jer su predstavnici Sindikata ostali pri stavu granskog sindikata koji je već ranije, u toku pripreme predmetnog propisa, prezentiran Vladi Kantona Sarajevo i resornom ministarstvu.

Također, na sjednici Ekonomsko-socijalnog vijeća, predstavnici Poslodavaca nisu mogli dati podršku predloženim zakonskim izmjenama prevashodno zbog unošenja novog člana 49a koji po mišljenju poslodavaca, derogira suštinu predviđenih ušteda i smanjenja plaća u organima vlasti Kantona Sarajevo.

Ovaj zaključak će se u formi obavijesti dostaviti Vladi Kantona Sarajevo i Ministarstvu pravde i uprave.

Sjednica je završena u 16:30 sati.

P R E D S J E D N I K
mr. sc. Safudin Čengić
Broj:

Sarajevo: .............. 2012. godine

